
Imm. 42 Aarrit nannullu takornariartitsinermi tammajuitsussarsiorluni

piniartartunut pisassiissutigineqarsinnaanngorsinnaanerat siunertaralugu

Naalakkersuisut, 2022 naatinnagu saqqummiunneqartussamik,
nalunaarusioqqullugit peqquneqarnissaannik inatsisartut
aalajangiiffigisassaattut siunnersuut. Nalunaarusiamittaaq
aningaasarsiutaasinnaanerisa aammalu nunarsuarmioqatigiit

aalajangersagaasa killilersugaat qulaajarneqassapput.
(Inatsisartunut Ilaasortaq Aslak W. Jensen, Siumut) Ogaaseqaat.

Siullermik Aslak Wilhelm Jensen Siumut saggqummiussaanut qujavugut, Inuit

Ataqgatigiinniillu ima oqaaseqarfigissallutigu.

Inuit Ataqgatigiinniit pingaartitatta ilagaat piniartut aningaasarsiorsinnaanissaanut
periarfissanik siuarsaaqataarusulluta Suleqatigiinnissamut Isumagqatigiissummi
isumaqatigiissutiginikuugatsigu, taamaattumik sagqummiunneqartoq pillugu

tunngaviatigut taperseripput naqissusissavarput.

Ullutsinni piniartuusut aalisarnermik saniatigut inuussutegarnissaminnik
periarfissaganngikkaangata nalunngilarput isertitagarnermikkut ukiumut ataatsimut
isigalugu isertitaat annikittuaraasartut, isertitagarniarnermikkullu isumalluutissaat
killegarsinnaasutut taaneqgarsinnaasoq. Piniartutummi inuussutissarsiuteqartoq
ulluinnarni inegarneq ilaqutariinnut neqissaqartitsiniarneq annertuumik
matussusertaraa tamatta ilisimavarput. Taakkualu saniatigut assigiinngitsorpassuarnik
aningaasartuutegarneq ulluinnarsiutigaat soorlu gimmegarneq qimminullu
nerisassaqartitsiniarluni puisinniarsinnaajuaannarneq, umiatsiagarneq atortutigullu
assigiinngitsunut patroonit assigisaanullu piniagassanik pisaqarsinnaaniarunik
assigiinngitsut aningaasartuutigisariagartarlugit. Piniartuuneq togqgassallugu
asuliinnaanngitsorujussuuvoq, peroriartorsimagaannimi piniartogarfimmi piniarnerliu

nuannarilersimallugu imaaliallaannaq gimannissaa ajornarluinnarsinnaalluni ingammik

avinngarusimasumi najugaqgarluni suliffissaqartitsiniarnikkut isumalluutissarpassuarnik
ginigassaganngikkaanni. Aammami ginigassaqaraluaraanni ilimanaateqganngilaq
piniarneq kulturi imaaliallaannaq gimannissaa ogitsuinnaanaviarnani. Taamatut
ogariarlunga nunatsinni Piniartutut inuussutissarsiuteqartut tamaasa nersorusuppakka
ilitsogqussaralugu kulturi atorlugu piniartuuneq suli attakkassiuk, ilagutariinnimmi suli
neqissaqarniarneq kivittuarassiuk gangaaniilli inoqutiginngisanik aamma

tunioraanerup attanneqarnera ataqqginaatigaarsi.

Piujuaannartitsinermi ogarutta aamma piujuaannartitsineq uani ima paasisariagarpoq
nunatsinni piujuaannartitsissagatta nunap pisuussutai atorlugit negissagarniarneq
qulakkeernegarpat. Nunap inoqqgaavisa kulturikkut piniarneq
ilitsogqussaritilersimasaat atagqginartuuvoq suli piniartogarfinni

inuussutissarsiutiginegartoq.

Aavernik nannunillu tammajuitsussarsiniarluni piniartitsisinnaanissap
nalunaarusiarineqarnissaa soqutiginaateqaqgaaq, periarfissarisimagutsigulu
piniartortatta neqissaqarniarnerup saniatigut aamma aningaasarsiutigisinnaagaat

taamatut takornariartitsisarnermikkut, misissuinissaq suli soqutiginarninnguinnarpoq.

Tunumi Qaanaallu eqgaani nanogarfiusuni tamatuma siunissami pisassiissutit iluini
periarfissaasinnaalernissaanut misissuisoqgarniarli, piniartortatsinnullu
iluanaarutaasinnaanera tunngaviutillugu nunarsuarmioqatitsinni suleqatigiiffiusunut

periarfissanik qulaajaasoqgarluni.

Tassanittaaq piniagassat killilersugaasut iluini pisarineqartunut ningertarneq
piniartoqatigiit akornanni negaanik avitseqatigiittarnerup allaanerunnginnissaa

naatsorsuutigineqassaaqg.

Taamatut oqaaseqarluta Inuit Atagatigiinniit aalajangiiffigisassatut siunnersuutip
matuma ataatsimiititaliamut susassaqartumut ingerlateqginneqgarnissaa
inassutigaarput, soqutigaarputtaaq nalunaarusiortogarnissaanik

aallartitsisogarnissaanik Naalakkersuisunut suliassanngortitsiumaartut.



